
ژمارە )1027(  482015/5/25

تی
ڵایە
مە
كۆ

كۆمەڵگەی نەریتی 
كچ بە قوربانی كوڕان دەكات

جگە لە كۆمەڵگە پێش������كەوتووەكان كە ئافرەتان تێیدا 
ت������ا راددەیەك مافەكانیان دەس������تەبەر ك������راوە و جیاوازییە 
رەگەزییەكان كاڵتر كراوەتەوە، لە زۆربەی كۆمەڵگە نەریتی 
و دواكەوتووەكاندا نەك هەر یەكس������انیی رەگەزی بایەخی 
تەواوی پێنەدراوە، بگرە سەرەتاییترین مافەكانیشیان پێشێل 
دەكرێ. لە كۆمەڵگەی كوردیش پەندێكی پێشینان هەیە 
كە دەڵێ������ت: »كوڕی خۆت بە قوربان������ی كچی خەڵكی 
مەكە«، هەر ئ������ەو نەریتەش وایكردووە بۆ چارەس������ەری 
هەموو كێش������ەیەكی كوڕان، كچێك بكەن بە قوربانی، كە 
نموون������ەی بەرچاویان لە كاتی هاوس������ەرگیریدایە و كوڕ 
ئەگەر ش������ەڕەنگێز بێت، یاخود نەخۆشی دەروونی هەبێت، 
تەنانەت ئەگەر عەقڵی نوقس������ان و شێتۆكەش بێت، دەڵێن: 
ژنێكی بۆ بهێنن، باش دەبێ������ت. بەڵام ئەو قوربانیدانە بە 
كچان، تا ك������ەی بەردەوام دەبێت و چ������ۆن دەبێت لەگەڵ 
ئەو دیاردە نەرێنییە رووبەڕوو ببینەوە؟ بەش������داربووانی ئەم 

راپۆرتەی گوڵان وەڵامی ئەو پرسیارانە دەدەنەوە.

مەهاباد حاجی ئافرەتی ماڵەوەیەوە و خۆی بە یەكێك لە قوربانییەكانی 
هاوس������ەرگیری دەزانێت و دەڵێت: »دوای ئەوەی خوش������كە بچووكەكەم 
خوازبێن������ی هات و بەر لە من هاوس������ەرگیری كرد و دواتر بوو بە دایك، 
ئەندامان������ی خێزانەكەم بە چاوێكی جیاوازتر لە جاران س������ەیریان دەكردم، 
ك������ە ناتوانم هیچ ناوێكی لێ بنێم. ب������اوك و براكانم بە چاوی دوژمن، 
دایكیشم بە چاوی بەزەیی پێداهاتنەوە سەیریان دەكردم. ئەو تەماشاكردنە 
نائاس������اییەی خێزانەك������ەم وایكرد ب������ە یەكەم خوازبێنیك������ەر رازی بم و 
هاوسەرگیری لەگەڵ بكەم. رۆژان هاتن و تێپەڕین، كوڕێكی دەوڵەمەند 
هاتە خوازبێنیم، بەڵام باری دەروونی تەواو نەبوو، كەسوكارەكەی گوتیان: 
دوای مردن������ی دایكی وایلێهاتووە و دكتۆر دەڵێت تەنیایی وای لێكردووە 
و س������ەید و ش������ێخەكانیش وتوویانە ژنی بۆ بێنن، چاك دەبێتەوە. منیش 
ب������ۆ رازیكردنی خێزانەكەم بەو هاوس������ەرگیرییە قایل بووم، كەچی باری 
دەروونی هاوسەرەكەم رۆژ لە دوای رۆژ خراپتر دەبێ، تەنیا ئیش و كاری 
جگەرەكێشان و چاخواردنەوەیە، شەو تا بەیانی بە ئاگایە و خەوی نییە، 
تەنانەت خۆم و س������ێ منداڵەكەشمان لە بارێكی دەروونی زۆر خراپداین، 

خەریكە وەكو ئەومان لێ دێت.«
ئەو بەس������ەرهات و باری گوزەران و ژیانەی مەهاباد حاجی، شتێكی 
دەگمەن نییە. زۆربەمان گەلێك جار بیس������توومانە كاتێك دوو باوك، یان 
دوو دایك باسی كێشەیەكی كوڕەكەیان دەكەن، چارەسەرەكە بەوە كۆتایی 
دێ������ت كە یەكێكیان دەڵێ������ت: ژنێكی بۆ بێنن، چ������اك دەبێت! واتە گەر 
كوڕەكە دەس������تی بڵاوە و پارە زۆر خەرج دەكات، دەڵێن: ژنێكی بۆ بهێنن 
ب������اش دەبێت. رەزیلە و یارمەت������ی كەس نادات، دەڵێ������ن: ژن بهێنێت وا 
نامێنێت، شەڕفرۆش و شەقاوەیە، دەڵێن: ژنێكی بۆ بهێنن باش دەبێت. لە 
خوێندن فاشیلە، دەڵێن: كوڕە چی داوە لە خوێندن، دە ژنێكی بۆ بهێنن. 
تەنانەت ئەگەر درەنگ دێتەوە و سەرس������ەرییە و فێری خواردنی حەب و 
خواردنەوەی كحوولیش ب������ووە، دەڵێن: ژنێكی بۆ بهێنن باش دەبێت! هەر 
ئەوەندە ماوە، كچ بخرێتە س������ەر رەففە و لە دەرمانخانەكاندا دابندرێت و 

دكتۆر وەك چارەسەر بۆ كوڕەكانی بنووسێت.
كۆمەڵن������اس روفیا رەمەزان عەلی كە دانیش������تووی وڵاتی س������ویدە، 
س������ەرەتا باس������ی ئەوە دەكات كە »لە جاڕنامەی مافی مرۆڤدا هاتووە: 
هەموو ئینسانێك ئازاد لە دایك دەبێ، بۆیە پێویستە بەهای یەكسانی لە 
كۆمەڵگەدا هە‌بێت. بەڵام ئەوەتا لە س������ەدەی ٢١یشداین، كەچی هێشتا 
نی������وەی كۆمەڵگەی مرۆیی لە چەندین ماف������ی خۆیان بێبەرین كە لە 
جاڕنامەی ماف������ی مرۆڤدا هاتووە«. گوتیش������ی : بەداخەوە كە ناوی 
مافی مرۆڤ دەبەین، مرۆڤ بە پیاو پێناس������ە دەكرێت و ژنان هەمیشە 
دەكەون������ە پەراوێزەوە. بۆیە هەموو چەش������نە توندوتیژییان چ لەناو خێزان 
و چ ‌لەن������او كۆمەڵگەدا دەرهەق دەكرێ������ت. ‌هوكارەكانی ئەم دیاردەیەش 
ئەوەی������ە كە بە زۆرینەی ژنان بە مافەكانی خۆیان ئاش������نا نین، یان بە 
ئەنقەس������ت رێگەی بێدەنگی هەڵدەبژێرن. واتە كەم نین ئەو ژنانەی كەوا 
ئام������ادەن هەموو زوڵم و زۆرێك قبووڵ بكەن، ب������ە مەرجێك بتوانن لای 
م������اڵ و منداڵیان بمێننەوە، یان بە هۆێ بێ پارەیی و دەس������تكورتییەوە 
ناچ������ار بێدەنگی هەڵدەبژێرن. تەنانەت منداڵان������ی كچ هەر لە تەمەنی 
منداڵییەوە ‌لەگەڵ دنیای هەڵاواردن و جیاوازی رەگەزی ئاش������نا دەبن و 
لەگ������ەڵ بێڕەحمی كۆمەڵگە و خێزان رووبەڕوو دەبنەوە، زۆر جار پێش لە 
دایكبوونیان بە هۆی ئەوەی كچن لە بار براون، یان بە ش������ێوەی پێویست 
چاودێری ناكرێن و لە تەمەنی ساواییدا گیانیان لە دەست دەدەن. هەروەها 
لە ژێر ناوی ش������ەرەف و نامووس رۆژانە دەیان ژن بەو پەڕی دڵڕەقییەوە 
دەكوژرێن. یاساكان لە كێشە خێزانیەكاندا بە بێ پرسینەوە لە ژن لایەنی 
پیاوان دەگرن، ژنی دایك كە ئەركی گەورەكردن و پەروەردەی لەئەستۆیە، 
چ������ۆن دەتوانێ منداڵی ئازاد و بەخت������ەوەر پەروەردە بكات، كاتێك خۆێ 
دیلی دەستی خێزان و كۆمەڵگە بێت؟ هەر بۆیە دەبینین زۆربەی كچانی 

كۆمەڵگەی ئێمە بە هەموو شێوەیەك مافەكانیان پێشێل دەكرێ و تەنانەت 
لە كاتی هاوسەرگیریش خاوەن ئیرادەی خۆیان نین«.

عارف روش������دی راوێژكاری مەكتەبی سیاس������ی پارتی دیموكراتی 
كوردس������تان، س������ەبارەت ب������ە هەمان پ������رس تایبەت بۆ گ������وڵان دەڵێت: 
»كۆمەڵگ������ەی ك������وردەواری هێش������تا نەیتوانیوە هەنگاوی چەس������پاو 
بنێت و س������نوور و سەردەمی كۆمەڵگەی كش������توكاڵی دەربازی بكات، 
پەیوەندییەكانی كۆمەڵایەتی بە ش������ێوەیەكی دیاكتیكییانە بەستراون بە 
رادەی پێش������كەوتنی قۆناغەكانی كۆمەڵگ������ەوە، هەروەها هەر قۆناغێك 
چەندین خەس������ڵەت و ئەخلاقییات������ی خۆی هەیە، بۆیە كاتێك باس������ی 
ئاستی ئافرەت دەكەین لە رووی ئەكتەربوونی كۆمەڵایەتییەوە دەبێ ئەو 
كێش������ەیە لە بەرچاوبگرین، راستە لە شێوەدا كۆمەڵگەی كوردی هەندێ 
روخس������اری مەدەنییەت و قوناغی دەس������تپێكردنی بازرگانی كە دەكاتە 
پێش دەستپێكردنی قۆناغی پیشەسازی بە خۆوە گرتووە، بەڵام بەداخەوە 
زۆربەی كارە بازرگانییەكان نابنە هۆكاری بنیادنانەوەی كۆمەڵگەیەكی 
ن������وێ‌، خاوەن كارەكان تەنها بیر لە ئاس������تی قازانجی زۆر و لە كاتێكی 
زوودا دەكەنەوە. بۆیە هیش������تا مافەكانی مرۆڤ و بەتایبەتی یەكسانی 
لە نێ������وان هەردوو رەگەزدا ل������ە دۆخێكی نالەباردایە. پێویس������تە لایەنە 
پەیوەندیدارە فەرم������ی و كۆمەڵایەتییەكانمان پلانێكی پتەو دابڕێژن، لە 
بواری هۆش������یاركردنەوەی چین و توێژە كۆمەڵایەتییەكان بە ش������ێوازی 
جودا جودا، لەوانە پێویس������تە لە قوتابخانەكان و هەر لە ئاستی خوێندنی 
سەرەتاییەوە تا زانكۆ )مافەكانی مرۆڤ، جێندەر و ناڕەوایی جیاكاری 

رەگەزی( بكرێنە دوو وانەی بنەڕەتی و بایەخی جددی پێبدرێت.
هۆشمەند چەكوانی وەك میدیاكارێك رایوایە: »رەنگە كچان لە كاتی 
هاوس������ەرگیری هەندێ جاردا ببنە قوربانی، بەڵام لە زۆربەی كاتەكاندا 
كچ چارەس������ەرە نەك قوربانی. چونكە بەرپرس������یارەتی دەخاتە ئەستۆی 
كوڕێك، واتە ئەو بەرپرس������یاریەتییەی دوای پرۆس������ەی هاوسەرگیری 
دەكەوێـتە س������ەر ش������انی كوڕ، پێش������تر هیچ بەرپرس������یاریەتییەكی وای 
نەبووە، یان بەرپرس������یاریەتییەكەی لە ئاس������تێكی نزمدا بووە. بۆ هەموو 
ئەو پرس������یارانەی وابەس������تەی ئەم بابەتەن، رەنگ������ە وەڵامەكە هەر ئەوە 
بێت كە دوای پرۆس������ەی هاوس������ەرگیری كوڕەكە بیەوێ، یان نەیەوێ، 
دەكەوێتە ژێر بەرپرس������یاریەتی ماڵ و هاوسەر و دواتریش منداڵ. تەنها 
لە ئەگەری س������ەرنەكەوتنی پرۆس������ەكە دەكرێ بڵێین كچەكە قوربانییە، 
هەرچەند لەو كاتەدا كوڕەكەش تا ئاستێك قوربانیدانەكەی بەردەكەوێت. 
ئاخ������ر لە كۆمەڵگەی ئێمە و ماناندا وەه������ا بیر لە ئافرەت دەكرێتەوە كە 
دەبێ هەموویان )ناس������كەیەك بن ب������ۆ رەجەبێك( ئەوەش گەورەیی كچ و 
ئافرەتی ك������وردە، نەك بچووكی. ئافەرین بۆ ه������ەر كچ و ئافرەتێك كە 
دەتوانێت كاریگەری لەس������ەر رەفتاری كوڕێكی خراپی هەستنەكردوو بە 

بەرپرسیاریەتی هەبێت«.
پارێزەر ئەردەڵان رەش������ید، س������ەرەتا باس������ی ئەوە دەكات كە »ئافرەت 
نیشانەی فیداكاری و نەرم ونیانی و لەسەرخۆییە و هۆكاری سەرخستنی 
هەر خێزانێكە، هەر بۆیە خێزانەكان ژن بە چارەس������ەرێكی سحری دەزانن 
بۆ گرفتی ك������وڕە هەرزەكارەكانیان«، گوتیش������ی: »لە مێژووی دوور 
تا ئێس������تا زۆربەی ئەركەكانی خێزان لە ئەس������توی ژن������ان بووە. كەواتە 
ئەم تێڕوانینە كە كچ چارەس������ەری كێش������ەكانە، لە گەورە تەماشاكردنی 
ئافرەتانە، نەوەك بەپێچەوانەوە، راس������تە لە كۆندا هاوسەرگیری دوور لە 
بنەما یاس������اییەكان زۆر باو بوو، بەڵام ئێستا ئەو دیاردەیە بووە بە حاڵەت 
و زۆر ك������ەم بووەتەوە. لەگەڵ ئەوەش������دا پێویس������تە كاری زۆر چڕ و پڕ 
بۆ بنبڕكردنی بكرێت و لەس������ەر هۆشیار كردنەوەی ئافرەتانیش پێویستە 
كاری جددی بكرێت بۆ ئاش������نابوون بە مافەكانیان و هەروەها پێویس������تە 
لە كاتی رووبەڕووبوونەوەی هەر كێش������ەیەكی قورس پشتیوانی ماددی 

ومەعنەوییان بۆ دابین بكرێت.«

هەر ئەوەندە ماوە، كچ بخرێتە 
سەر رەففە و لە دەرمانخانەكاندا 
دابندرێت و دكتۆر وەك چارەسەر 

بۆ كوڕەكانی بنووسێت

كۆمەڵگەی كوردەواری هێشتا 
نەیتوانیوە هەنگاوی چەسپاو بنێت 
و لە سنوور و سەردەمی كۆمەڵگەی 

كشتوكاڵی دەربازی بكات

راستە لە كۆندا هاوسەرگیری دوور 
لە بنەما یاساییەكان زۆر باو 

بوو، بەڵام ئێستا ئەو دیاردەیە 
بووە بە حاڵەت و زۆر كەم 

بووەتەوە

پێویستە لە قوتابخانەكان 
و هەر لە ئاستی خوێندنی 

سەرەتاییەوە تا زانكۆ )مافەكانی 
مرۆڤ، جێندەر و ناڕەوایی 

جیاكاری رەگەزی( بكرێنە دوو 
وانەی بنەڕەتی و بایەخی جددی 

پێبدرێت

گوڵان: كۆمەڵایەتی

سەرابی هەندران و 
دۆڕاندنی سۆزی خێزانی

ئەگەرچی تەكنەلۆژیا و ئامێرەكانی گەیاندن كارئاسانی 
زۆریان بۆ گشت كۆمەڵگەی جیهانی كردووە، بەڵام زۆر 
جاریش بووەتە هۆكاری كارەسات و لێكترازانی خێزانی 
و تەنانەت مەرگ و كوشتن و خۆكوژی لێكەوتۆتەوە. 
هەر لەو بوارەدا ت������ۆڕە كۆمەڵایەتییەكانی ئینتەرنێت 
پشكی شێریان بەر كەوتووە. نموونەیەكی ئەو قوربانییانە 
هاووڵاتییەكە كە پێیوایە »سەرابی هەندران« لە سۆزی 
خێزانەكەی بێبەشی كردووە، راشكاوانەش بەسەرهاتی خۆی 

بۆ خوێنەرانی گۆڤاری گوڵان دەخاتەڕوو.

تەنيا لە رێگەی قوتابخانە 
كچەكەم دەبینم، ئەویش پشتم 

تێدەكات و خۆی دەشارێتەوە

هیوادارم هیچ پیاوێك تووشی 
هەڵەی وا گەورە و خەمی وا 
رووخێنەر نەبێت و بە دەستی 

خۆی ئاگر لە چارەنووسی خۆی 
بەر نەدات

لە بن س������ێبەری دارێكی پڕ پۆپ و گەڵای دەرەوەی شار بە 
تەنیایی دانیش������تووە و پەیتا پەیتا پێكێك مەشرووب هەڵدەدات. 
لێی نزیك دەبینەوە. گوێبیستی گۆرانییەك دەبین. دەنگی خۆشە 
و گۆرانییەك������ی خەمگین دەخوێنێ، بەڵام دەنگی دەلەرزێ، كە 
دەگەینە تەنیش������تی، فرمێس������كەكانی لە ناو بنە ریشەكەیدا ون 

دەكات.
 ئ������ەوە دیمەن������ی پیاوێكی تەمەن 41 س������اڵەيە كە خۆی بە 
)كاروان( دەناس������ێنێت. وەك رۆژنامەنووس خۆمان پێ ناساند و 
دوای دەمەتەقەیەك������ی كورت، كە لە هۆكاری خەمبارییەكەیمان 
پرس������ی، رازی بوو نهێنی ژیانی خۆی و هەموو ئازارەكانی بە 

راشكاوی بۆ گۆڤاری گوڵان باس بكات. 
كاروان س������ەرەتا هیوای خواس������ت: هەموو پیاوان پەندی لێ 
وەربگرن و خۆی وتەنی »هەرگیز هەڵەی وا كوشەندە نەكەن«. 
دواتر وتى: »نەمدەزانی خۆشەویس������تی چییە، هەر بە زۆرەملێ 
باوكم ژنی بۆ هێنام و وتی: كوڕم با تووش������ی گوناە و كێش������ە 
نەبیت، خانووی جیاش������ی بۆ كردم. راس������تییەكەی سەرەتا ئەو 
ئافرەت������ەم خۆش نەدەویس������ت، بەڵام دواتر زۆرم خۆش ویس������ت، 
ئێس������تاش وەك ... بۆی پەش������یمانم و پەشیمانییەكەش������م هیچ 

سوودێكی نییە«.
كاروان بە حەس������رەتێكی زۆرەوە باسی بەس������ەرهات و ژیانی 
رابردووی خۆی دەكات و دەڵێت: »گەرچی بە خۆشەویس������تی 
هاوس������ەرگیریمان نەكرد، بەڵام لە یەكت������ر زۆر رازی بووین. لە 
ماڵەوە هیچ كێش������ەیەكمان نەبوو، هەردووكمان فەرمانبەر بووین 
و داهاتم������ان باش بوو. ئۆتۆمۆبێل و خان������ووی خۆمان هەبوو. 
دوو كوڕ و كچێك بەرهەمی ئەو ژیانە خۆش������ەمان بوون. دایكی 
منداڵ������ەكان ئافرەتێكی نموونەیی ب������وو، لە ناو خزمان دیار بوو. 
زۆر بەڕێزەوە باس������یان دەكرد. منداڵەكانی وەك دەس������تەی گوڵ 
پەروەردە دەكرد. بەڵام لە ناكاو من كەوتمە داوی خۆشەویستی. 
لە رێگەی فەیس������بووكەوە لەگەڵ ئافرەتێك ئاشنا بووم، ئەویش 
دایكی دوو منداڵ بوو، بەڵام لەگەڵ هاوسەرەكەی جیا ببوونەوە. 

ئەو لە وڵاتی هۆڵەندا نیشتەجێ بوو«. 
كێشەكانی كاروان وەك خۆی باسیكرد لێرەوە دەست 
پێدەكات، چونكە بە هۆی ئەو خۆشەویستییە هەموو 
خێزانەكەی لە دەست دەدات. با لە سەر زاری خۆی 
بزانین چی بەسەر خۆیدا هێناوە.  »بۆ ماوەی زیاتر 
لە هەش������ت مانگ تا درەنگانی شەو پێكەوە چاتمان 
دەكرد. هاتوچۆی كەسم نەدەكرد، تەنیا هیوایەتم ئەوە بوو 
لەگەڵ شەیما چات بكەم و بیبینم. ئافرەتێكی زۆر جوان و 
خوێن شیرین بوو. سۆزی زۆری پێدەبەخشیم. ئەو پەیوەندییە 
بەردەوام بوو، تا وای لێهات نەهلە )دایكی منداڵەكان( پێمانی 
زانی. ئیتر ل������ەو رۆژەوە ماڵی ئێمە بوو بە دۆزەخ، منیش زۆر 
گۆڕابووم. تەنانەت منداڵەكانیشم نەدەدواند. دونیام بە بێ 
ش������ەیما لەبەر چاو تاریك ببوو.  
چەن������د جارێك لەگەڵ 
منداڵان  دایك������ی 
بوو بە شەڕمان، 
جار  چەندی������ن 
دواجار  تۆرا، 
هەڕەش������ەی 

جیابوونەوەی كرد، بەڵام من باكم نەبوو. لە خوام دەویس������ت ماڵ 
چۆڵ بكات بۆ ئەوەی بە ئاس������وودەیی پەیوەندی بە ش������ەیماوە 
بكەم، هیچ ش������تێكیش جگە لەو بۆم گرین������گ نەبوو. ئێمە وا 
رێككەوتین كە سەرەتا من بچمە توركیا و لەوێ زەواج بكەین و 
بە فەرمی ئیقامەی هوڵەندام بۆ وەربگرێت. ئەوەشمان جێبەجێ 
كرد و لە كۆتاییدا بە یەك ش������اد بووینەوە. بەڵام ژیانی نوێم زۆر 
جیاواز بوو. ش������ەیما لەبەر چاوی م������ن هەڤاڵە پیاوەكانی ماچ 
دەكرد. ئەوە بۆ من زۆر س������ەخت بوو، نەمدەتوانی قبووڵی بكەم. 
جارێكیان لە س������ەر خۆڕووتكردنەوەی ل������ە كەناری دەریا بوو بە 
شەڕمان و تەنیا لە بەر ئەوەی شەپێكم لێدا، زیندانی كرام. دوای 
ئازادكردنم،  ئەو كات زانیم چ هەڵەیەكی كوشندەم كردووە. زۆر 
بی������ری نەهلە و منداڵەكانم و بەتایبەت������ی كچەكەم دەكرد، بەڵام 
ئەوان ئیهمالیان كردبووم. ئامادە نەبوون تەنانەت قس������ەم لەگەڵ 
بكەن. ئیتر تووش������ی خەمۆكی بووم و ب������ەردەوام ئەوەی داهاتم 
بوو بە مەش������رووبم دەدا. ئەوەش وایكرد ش������ەیما سكاڵام لەسەر 
تۆمار ب������كات، بەوەی گوایە من تەنیا ب������ۆ وەرگرتنی ئیقامە 
هاوسەرگیریم لەگەڵ كردووە و فریوم داوە. دوابڕیاری دادگاش 
لێس������ەندنەوەی ئیقامەكەم بوو. ماوەی دوو مانگە هاتوومەتەوە 
بۆ كوردس������تان، بەڵام باوكم بەردەوام سەركۆنەم دەكات، نەهلە و 
منداڵەكانيش������م ئامادە نین بمبینن. تەنيا لە رێگەی قوتابخانە 
كچەكەم دەبینم، ئەویش پش������تم تێدەكات و خۆی دەش������ارێتەوە. 

خەریكە شێت بم. شێت.. شێتی تەواو...«.
كامەران دوای ئ������ەوەی جگەرەیەكی دیكەی داگیرس������اند، 
دواچ������ۆڕی عارەقەك������ەی هەڵلووش������ى و دیس������ان فرمێس������كە 
قەتیسماوەكانی ناو چاوی بەسەر ریشە تەنكەكەیدا گلار كردەوە 
و وەك دواقسەش������ی تەنیا وتی: »ی������ەك دوو مانگ ئێرە بووەتە 
شوێنی خەڵوەتی من و خەمەكانم. هیوادارم هیچ پیاوێك تووشی 
هەڵەی وا گەورە و خەمی وا رووخێنەر نەبێت و بە دەستی خۆی 

ئاگر لە چارەنووسی خۆی بەر نەدات.«    
  ئەگەرسەرنجی قسەكانی كاروان بدەین، دەزانین دەستپێكی 
وتەكانی ئەوە بوو كە بە خۆشەویس������تی هاوسەرگیری نەكردووە، 
بۆی������ە دواتر خۆشەویس������تی هاتۆتە ناو وێس������تگەیەكی ژیانی 
و تەنانەت تووش������ی خیانەتی هاوس������ەری كردووە. گەرچی لە 
كۆمەڵگەی داخراودا زۆرجار خیانەتی پیاوان دەش������اردرێتەوە و 
خیانەتی ئافرەتان بەرجەس������تە دەكرێت، بەڵام یاس������ا رووبەڕووی 
هەموو جۆرەكانی خیانەت دەبێتەوە، لەگەڵ ئەوەشدا دەروونناسان 
هێما بە هۆكاری جیاواز لە روودانی خیانەتی هاوس������ەری دەكەن 
كە بەردەوام ش������یرازەی خێزانی تێكداوە، فاكتی سەرەكیش������یان 
ئەوەیە كە هەمیش������ە جۆری پەروەردەی ناوخێزان كاریگەرییەكی 
راستەوخۆی لەسەر كەس������ایەتی و داهاتووی تاكەكانی ناو ئەو 
خێزانە دەبێت. واتە كەس������ایەتی و كێشەی سەردەمی منداڵی لە 
روودانی هەر خیانەتێكی هاوسەری بە بەرپرس دەزانن. هەر بۆیە 
پێش������نیار دەكەن دایك و باوكان و سیستمی پەروەردەی حكوومی 
بایەخێكی تەواو بە پەروەردەیەكی تەندروستی خێزانی و ئازادی 
لە هاوس������ەرگیری و تەمەنی گونجاوی هاوسەرگیری بدەن، بۆ 
ئەوەی ش������یرازەی هیچ خێزانێك تێكنەچێت و هاوسەران  لە بری 
جیابوونەوەی������ان و قوربانیكردنی منداڵەكانی خۆیان،  بە س������ۆز 
و مەعریفەوە هاوس������ەرداری و دایكایەتی و باوكایەتی بكەن و  

داهاتووی گەشیان مسۆگەر بكەن.

گوڵان: كۆمەڵایەتی

لەو كۆمەڵگانەی كە پێكهاتەكەیان س������ەر بە بونیادێكی 
پیاوسالارین، زۆر لە پیاوان بە شێوەیەك پەروەردە كراون كە 
بە چاوی بزێ تەماش������ای ئافرەتان دەكەن، واتە تێڕوانینی 
پیاو لەو كۆمەڵگانەدا بۆ ئافرەتان، جگە لەوەی لە هەمان 
گۆشەنیگای گۆش������تنیی مەڕو بزنەكانیانەوە لە ئافرەت 
دەڕوانرێت بەوەی پێویس������تە خەپەو گۆش������تن بن، هاوكات 
ئافرەتی بەش������وودراو وەك ئامێرێكی زاووزێ كە بەچكەی 
لێ بكەوێتەوەو بەپێی ژمارەی منداڵەكانی ڕێزی زیاتریان 
لێ دەنرێت، كاتێك ئافرەتێك تووش������ی تەڵاقدان دەبێت یان 
بێ������وەژن دەكرێت، ئیتر چیتر بە چاوی ئەو ڕێزەی جارانەوە 
كە پێشتر خێزانداربووە لێی ناڕوانرێت، ئەمەیە بەسەرهاتی 
ڕاستەقینەی ئافرەتێك بە ناوی )ك( كە دوای بێوەژن بوونی 
بە دوو ساڵ، بە تۆمەتی ئەنجامدانی كارێكی بەدڕەوشتی 
دەدرێتە بەر گوللەی دەمانچە لەلایەن برایەكەیەوە، بەپێی 
وتەی برا تاوانبارەكەی، گوایە خوش������كەكەی لەگەڵ ئەو 
میوانەیان كە لە ش������ارێكی ت������رەوە هاتۆتە ماڵیان و چەند 
ش������ەوێك لایان ماوەتەوە ڕێككەوتون و درەنگانی شەوێكیان 
لە ناندینەكە بە سێكس������ەوە خەریك بووبن، جگە لە خۆی، 
كەس ئ������ەم كارەی خوش������كەكەی و میوانەكەی ماڵیانی 
نەدیوە، ئەمیش تا بە دەمانچەوە گەیش������تۆتە سەر سەریان، 
میوانەكەی������ان بە هەڵ������ەداوان تێیتەقان������دووەو ڕایكردووە، 
خوشكەكەش������ی كەوتۆتە بەر لول������ەی دەمانچەكەیەوەو لە 

توڕەییاندا پێكاوێتی،..
ئافرەتە  باوكی   
ل������ە  كوژراوەك������ە 
وتەكان������ی خۆیدا 
بنكەی  ب������ۆ  كە 
لیس������ی  پۆ
ئەوەی  دركاندووە، 
ڕوونكردۆتەوە  تێدا 
ماوەیەك  پێ������ش  ك������ە 
كەمدەرامەتی  گەنجێك������ی 
بێكاری ناس������یاویان، بە مەبەستی 
دۆزینەوەی كارو پارە پەیداكردن، هاتۆتە 
ش������ارەكەیان و ئەمیش وەك كوڕی خۆی 
داڵدەی داوەو هێناویەتیە ماڵەوەو بە كاتیی 
تا كارو ش������وێنی حەوانەوە دەدۆزێتەوە لای 
خۆیان گلی داوەتەوە، تا شەوێكیان لە دەنگی 
ت������ەق و توقی دەمانچە ب������ە خەبەرهاتووە، كاتێك 
بەرەو پیری ش������وێنی تەقەكردنەكە ڕۆیش������تووە، كچەكەی 
خ������ۆی لە خەڵتانی خوێندا چاوپێكەوتووەو ئەمیش بە پەلە 
فڕاندویەتی بۆ نەخۆش������خانە، بەڵام هەربە گەیشتنیان بۆ 
ئێمرجینس������ی و هەر لە گەراجی نەخۆشخانەكەدا ڕۆحی 
كچەكەی بەسەردەس������تی ئەمەوە دەرچووەو دوا هەناس������ەو 
گیانی س������پاردووە، ئەمیش لای خۆیەوە لە بنكەی پۆلیس 
داوای دەستگیركردنی ئەو گەنجە دەكات كە ماڵەكەی لێ 

كاول كردووە..

دایكی ئافرەتە كوژراوەكەش لای خۆیەوە باسی ئەوەی 
كردووە كە دوو س������اڵێك لەمەوب������ەر كیژەكەیان لە مێردە 
ئارەقخۆروو ناپاكەكەی جیابۆتەوەو بە یاساش كیژەكەیان 
ل������ێ جوداكردۆتەوە، ئەو ماوە زۆرەی كە ئەم كیژەیان لە 
ماڵە باوانیان بووە ئەمان نەیانهێش������تووە بە تەنیا بچێتە 
هیچ شوێنێك و هەمیشە لەژێر چاودێرییاندا بووە، چونكە 
كیژەكەیان وەك كەسایەتی و سرووشی بیركردنەوە هێندە 
ش������ەرمنۆكە بووە، تەنانەت هەر لە منداڵیەوە هەر خۆی 
تەركی قوتابخانەش������ی كردووەو تەنیا بە خزمەتكردنی 

ماڵە باوانی خۆیەوە خەریك بووە..
 بەپێی وتەی بكوژەكەی ئەم ئافرەتە كە دەكاتە برای 
كوژراو، ئ������ەم تاوانكردنەی دەچێت������ە خانە دژوارەكەی 
پرسی شێوازێكی كوشتنەوە كە لە یاسادا ناوی كوشتن 
لەسەر شەرەفیان بە یەخەدا دابڕیوە، زۆربەی جاران لەو 
وڵاتانەدا كە بەپێی یاس������ا سزایان بۆ بكوژی ئەم شێوە 
تاوان������ە دانابێت، بە هیچ كلۆجێك پش������ت بە دادگەی 
فەرمی نابەس������ترێت و زۆربەی جارانیش كەسیش داوا 
لەس������ەر تۆمەتبار تۆم������ار ناكات، جاری������ش هەبووە بە 
پشتبەستن بە نووسینگە كۆمەڵایەتیەكانی كە حزبەكان 
دامەزرێنەری بوون، داواكەی دادگایان داخستبێت، كە 
دواتر هەر بە زیانی مافی قوربانیەكە ش������كاوەتەوە، هەر 
بۆیە لە كۆمەڵگە پیاوس������الارەكاندا هەمیش������ە ژمارەی 
ژنانی لەس������ەر ش������ەرەف كوژراو لە هەڵكشاندایە، بەڵام 
ل������ە هەرێمی كوردس������تان ماوەیەك������ە تاوانباری ژنكوژ 
هەر وەك هەر تاوانكارێك������ی مرۆڤكوژی تر مامەڵەی 
یاس������ایی لەگەڵ دەكرێت، ئەمەش لە پێناوی ئەوەدا تا 
هیچ تاوانێكی خوێنڕش������تن بە ناوی ش������ەرەفەوە سپی 

نەكرێتەوە..
 واتا باوكی ئەم كوڕە بكوژەی كە خوشكەكەی خۆی 
داوەتە بەر گوللە بە هیچ شێوەیەك ئەم باوكەی ناتوانێت 
مەس������ڵەت چێ بكات، كەواتە ئەو زەمانە گوزەشت كە 
ه������ەر بابێك یان ه������ەر برایەك یان هەر مێردێك لەس������ەر 
كوش������تنی كیژەكەیان یان ژنەكەی سزایەكی كەم بدرێن، 
یان تەنیا بەوەندە بوەس������تێنرێن لە ن������او خێڵدا بێ ئۆرت 
بكرێن، تەنانەت لە ناو خێڵەكاندا بابی وا هەبووە ئەوەشی 
لەگەڵ نەكراوەو لەم ڕووەوە شانازی بە تاوانی كوشتنی 

كیژەكەیەوە كردووە..
ئەم تاوانەش دەچێتە پ������اڵ هەموو ئەو تاوانانەی كە 
قوربانی تێی������دا تەنیا ئافرەتەكە ب������ووەو پیاوەكەش وەك 
بەرزەكی بانان قەلفڕی لێ كردووە، دەركێش������انی ڕۆحی 
مرۆڤێك لەلایەن هەر كەس و بەهەر هەنجەت و بیانویەك 
بێت نە لای ئاس������مان و نە لای یاس������اكانی سەر زەوی 
ڕێگەپێدراو نییە، لەبەرئەوە پێویس������تە یاسا ڕێوشوێنی 
خۆی وەربگرێ������ت و دەزگاكانی ڕاگەیاندن و پەروەردەو 
ڕۆشنبیریش زەمینەس������ازی بكەن بۆ هۆشیاركردنەوەی 
تاكەكانی كۆمەڵگە كە لە حاڵەتی وادا پەنا ببرێتە بەر 

یاسا و بە حیكمەتەوە هەڵسوكەوت بكرێت..

دەركێشانی ڕۆحی مرۆڤێك 
لەلایەن هەر كەس و بەهەر 

هەنجەت و بیانویەك بێت نە 
لای ئاسمان و نە لای یاساكانی 

سەر زەوی ڕێگەپێدراو نییە، 
لەبەرئەوە پێویستە یاسا 
ڕێوشوێنی خۆی وەربگرێت

لە هەرێمی كوردستان ماوەیەكە 
تاوانباری ژنكوژ هەر وەك 

هەر تاوانكارێكی مرۆڤكوژی 
تر مامەڵەی یاسایی لەگەڵ 
دەكرێت، ئەمەش لە پێناوی 

ئەوەدا تا هیچ تاوانێكی 
خوێنڕشتن بە ناوی شەرەفەوە 

سپی نەكرێتەوە

گوڵان: كۆمەڵایەتی


